
Uvod

Bosna i Hercegovina je prema postoje¢im statistickim podacima pri
dnu ljestvice evropskih drzava u smislu obuhvata djece predskolskim odgo-
jem i obrazovanjem (POO). Ustanove predskolskog odgoja i obrazovanju
brinu o priblizno 19.500 djece-korisnika godi$nje, organizirane u 250 javnih i
privatnih ustanova uz oko 2700 zaposlenih (od cega je 10% administrativnog
osoblja). U vrijeme usvajanja Strateskih pravaca razvoja predskolskog odgoja
i obrazovanja u Bosni i Hercegovini 2005. godine taj obuhvat je iznosio ispod
8%, a danas je oko 15%.' Naime, skoro deceniju kasnije svega 9,8% populacije
je upisano u predskolske ustanove. Tom procentu treba dodati 4,46% popu-
lacije petogodisnjaka koji pohadaju programe pred polazak u $kolu. U zbiru,
ukupan obuhvat svim vidovima POO-a i obrazovanja u Bosni i Hercegovini
iznosi 14,26% populacije od 0-6 godina (u cemu djeca ispod 3 godine starosti

ucestvuju sa 9,5% od ukupnog broja obuhvacene djece).?

Sto ranija uklju¢enost djece u predskolski odgoj i obrazovanje znacajna
je iz viSe razloga, medu kojima se posebno izdvaja socijalizacija djeteta, razvoj
zdravstveno - higijenskih, te radnih navika. Predskolski odgoj i obrazovanje
ima znacajnu ulogu ne samo u smislu pripreme djece za polazak u skolu, veé
i u pogledu stimulacije ukupnih potencijala djeteta, $to ima pozitivne uc¢inke
kroz cijeli Zivot, posebno na podrucju radnih aktivnosti. Ovo je posebno vaz-
no, prije svega zbog jednake potrebe svakog djeteta da mu bude omoguceno
upoznavanje s drustvenim vrijednostima i njihovom pravilnom pojimanju,
a $to bi trebalo biti od prioritetne vaznosti svakog drustveno-politicki orga-
nizovanog i odgovornog drustva. Ukoliko bi nekom od djece bilo omoguce-
no pohadanje predskolske ustanove za odgoj i obrazovanje a drugom one-

moguceno svjedocili bismo nedvosmislenom primjeru diskriminacije. S tim

1 Ministarstvo civilnih poslova BiH, Informacija o izvr$enju Okvirnog zakona o predskolskom odgoju i
obrazovanju u Bosni i Hercegovini, Sarajevo, novembar. 2017.

2 Od svih drzava centralne i isto¢ne Evrope, najveéi procenat neupisane djece od 3 do 6 godina u
predskolske ustanove ima Tadzikistan. Druga na toj negativnoj listi je Bosna i Hercegovina. Treca je
Kirgistan, slijedi Azerbejdzan i tako dalje. Na nivou EU obuhvat djece od 4 do 6 godina ve¢ iznosi 93%
i stalno se povecava. U pogledu socijalne strukture, ustanove POO-a u Bosni i Hercegovini uglavnom
pohadaju djeca iz urbanih sredina, najcesée sa oba zaposlena roditelja. Ta djeca ¢ine 75,5% ukupnog
broja djece u predskolskim ustanovama, dok su djeca nezaposlenih roditelja zastupljena sa manje od
2%. Djeca iz ruralnih sredina su simboli¢no zastupljena u strukturi djece koja pohadaju predskolsku
ustanovu - oni ¢ine svega 0,5% ukupnog broja djece. Mnoga istrazivanja ukazuju na ¢injenicu da djeca
koja zive u seoskim podrucjima obrazovne rezultate postizu sa zakasnjenjem od dvije godine u odnosu
na svoje gradske vr$njake. Vidjeti: Ministarstvo civilnih poslova BiH, Platforma za razvoj predskolskog
odgoja i obrazovanja u Bosni i Hercegovini za period 2017.-2022., Sarajevo, 2016. godine.

U ovoj studiji ¢emo iznijeti
prikaz obaveza koje stoje
pred jednom drzavom

/ entitetom / kantonom

/ gradom / op¢inom, a

koje se ti¢u konkretno
organizovanja i finansiranja
sistema predskolskog odgoja
i obrazovanja.

u vezi zakonodavac se obavezao da ¢e svakom djetetu biti omoguceno po-
hadanje predskolskih ustanova u cilju socijalizacije, odgoja i sticanja drugih
drustvenih vrijednosti. Aktivnosti kojima se potice razvoj motorike, pomazu
kasnije ucenje pisanja, povezivanja rijeci i simbola kojima se stvara osnova za
uspjesno Citanje, razvoj komunikacijskih i socijalnih vjestina vaznih za uk-
upan uspjeh kako u $koli, tako i u kasnijem zivotu i radu. Cilj predskolsk-
og odgoja i obrazovanja, kao integralnog dijela cjelokupnog sistema odgoja i
obrazovanja u Bosni i Hercegovini, je osiguranje optimalnih i jednakih uslo-
va da svako dijete, od rodenja do polaska u $kolu, razvija i ostvaruje pune
potencijale i kompetencije kroz razlicite vidove kvalitetnog, profesionalnog,
institucionalnog i vaninstitucionalnog predskolskog odgoja i obrazovanja.
U ovom bitnom periodu svoju ulogu i odgovornost moraju preuzeti kako
roditelji tako i drustveno-politicka zajednica, odnosno nosioci politickih pro-
cesa u istoj. Ukoliko roditelj ne odgovori svojoj zakonskoj i moralnoj obavezi
spram djece, duznostima i pravima, odnosno ukoliko roditelj zloupotrijebi
prava ili zanemari svoje duznosti drustveno-politicka zajednica je pozvana
da reaguje izricanjem adekvatnih mjera, od najblaze do one najteze. Tako ce
mjere upozorenja na propuste prilikom podizanja, odgoja i obrazovanja djete-
ta roditeljima izreci centri za socijlani rad dok ¢e mjeru oduzimanja prava
roditelju da Zivi s djetetom ili mjeru oduzimanja roditeljskog staranja, kao
najtezu sankciju, izre¢i sud.” Medutim, ukoliko s druge strane svojim (medun-
arodnim/konvencijskim) duznostima ne udovolji drustveno-politicka zajed-
nica ili iste zloupotrijebi, onda se postavlja pitanje ko ¢e i kako zastiti dijete
posto, Komitet za prava djeteta, kao tijelo formirano sa zadatkom pracenja
provedbe Konvencije o pravima djeteta, ne posjeduje efikasne supranaciona-
Ine mehanizme na polju zastite djeteta i intervencije u domace pravo zemlje

djeteta Cije je pravo povrijedeno od strane te iste zemlje.

Stoga, u ovoj studiji ¢emo iznijeti prikaz obaveza koje stoje pred jednom
drzavom / entitetom / kantonom / gradom / op¢inom, a koje se ticu konkretno

organizovanja i finansiranja sistema predskolskog odgoja i obrazovanja.

Hipoteza naSeg istrazivanja je usmjerena ka dvjema ,neuralgi¢nim
tackama“ predskolskog odgojno-obrazovnog procesa. Prva se odnosi na djecu a

druga na ustanove za obavljanje djelatnosti predskolskog odgoja i obrazovanja.

3 I po ovom pitanju pozitivno-pravna rjesenja u BiH su opre¢na, no na njih ¢emo ukazati drugom prilikom.

1. Svakom djetetu treba uciniti dostupnim i omoguciti pohadanje
predskolskih odgojno-obrazovnih ustanova bez obzira na njihov
drustveni status, uz slobodan odabir ustanove, $to bi omogucilo
djeci iz socijalno ugrozenih porodica kao i djeci s posebnim po-
trebama da imaju ravnopravan pristup istim. Svaki drugaciji pris-
tup bi predstavljao potencijalni izvor diskriminacije. Vazno je ovu
mogucnost uciniti dostupnom svakom djetetu, dok je koristenje
tog prava u odredenoj mjeri u domenu prava njihovih roditelja,
odnosno staratelja, sve do faze obaveznog pohadanja predskolske

ustanove za odgoj i obrazovanje, a sve u najboljem interesu djeteta.*

2. Uklju¢ivanjem privatnih ustanova u budzetski sistem sufinansiran-
ja predskolskih obrazovno-odgojnih institucija bi se u ravnopravan
polozaj dovele javne i privatne ustanove koje obavljaju specificnu
djelatnost, te ih shodno tome organi vlasti ne bi smjeli razlicito tretirati

buduci da bi to predstavljao potencijalni izvor diskriminacije.

Medunarodno-pravni aspekt zastite prava djeteta

Kada pristupamo analiziranju pravnog statusa djece trebamo imati
u vidu hijerarhiju pravnih akata kojima je isti regulisan. Na vrhu hijerarhije
pravnih akata, s kojima trebaju biti uskladeni svi nizi pravni akti, je Konvencija
o pravima djeteta (KPD) usvojena 1989. godine. U BiH navedena Konvencija
vazi na osnovu Zakona o ratifikaciji Konvencije Ujedinjenih nacija (UN) o
pravima djeteta.” Shodno odredbama KPD ustanovljen je i Komitet za prava
djeteta, kojem su drzave ¢lanice obavezne da podnose izvjestaje o stanju djeci-
jih prava u domac¢em zakonodavstvu i njihovoj uskladenosti sa konvencijskim
nacelima. To znaci da svaki pravni akt bilo kojeg nivoa vlasti u Bosni i Herce-
govini (BiH), a koji se dotice prava djeteta, treba biti uskladen sa KPD, pa tek

onda sa domadim zakonodavstvom.

4 O ekonomsko-finansijskom aspektu vidjeti studiju Arnaut D./Omercevi¢ E./Huseinspahi¢ A., Vaucer-
izacija kao sredstvo za razvoj i unaprijedivanje sistema obrazovanja sa posebnim fokusom na sistem
predskolskog obrazovanja, Centar za poslovnu afirmaciju, Zenica, 2019.

5 ,,Sluzbeni list RBiH”, br. 2/92 i 13/94.

Vidjeti: J. Selimovi¢/]. Sofovi¢, nacionalna savjetnica za zastupanje prava djece, PoloZaj djece u Bosni i
Hercegovini, Analiza poloZaja djece bez roditeljskog staranja i/ili djece kojoj prijeti gubitak roditeljskog
staranja zasnovan na pravima djece, SOS Djecija sela BiH, Sarajevo, august 2010., 17.

Lista prava djeteta koja sadrzi KPD veoma su bliska gradanskim, uslovno
kazano politickim, ekonomskim, socijalnim i kulturnim pravima u prilagoden-
om obliku. Na osnovu njih dobijamo potpuniju sliku zastite djeteta kojem je
zasticen fizicki, psihicki, drustveni i moralni integritet licnosti. Pored velikog
poduhvata u promovisanju interesa djeteta® kao konvencijskog nacela, poseb-
no je naglasena ustanova dobrobiti djeteta.” To znaci da se u svim postupcima
koji se ticu djeteta kao i usluga koje istom nudi drustveno-politicka zajednica
mora gledati najbolji interes djeteta. U tom smislu dobrobit djeteta je u fokusu
interesovanja KPD, a s tim u vezi i svih pravnih akata koji regulisu drustveni
status djeteta ukljucujudi i njegovo pravo na odgoj i obrazovanje, koje je na sebe

preuzela drzava, odnosno njene adminstrativno-teritorijalne jedinice.

Prava djeteta trebaju biti postavljena prvenstveno na nacin da omo-
guce najefikasniji nivo ostvarivanja ne samo roditeljskih obaveza i odgovo-
rnosti ve¢ i obaveza Sire drustvene zajednice (drzave, entiteta, kantona, gra-
da, op¢ine). Normiranje duznosti i odgovornosti navedenih subjekata prema
djetetu je vezano za potrebu zastite djeteta i njegovog ukljucivanja u drustvo.®
Zbog znacaja koji KPD ima u porodi¢no-pravnom sistemu BiH nuzno je sva
rjeSenja koja se ticu porodi¢no-pravne i socijalno-pravne zastite djece uskla-

diti sa konvencijskim odredbama.

U KPD je regulisano da ¢e u cilju garancije i promocije djecijih prava,
drzave stranke pruziti odgovaraju¢u pomoc roditeljima i zakonskim staratelji-
ma kako bi oni mogli ispuniti svoju duznost prema djetetu, te jacati ustanove i
sluzbe za djecju zastitu i staranje, a $to svakako ukljuc¢uje promicanje i jednak
pristup predskolskom odgoju i obrazovanju. Drzave stranke trebaju iskoris-
titi sve odgovarajuce mjere kako bi djeca zaposlenih roditelja mogla uzivati

zastitu i staranje ustanova i sluzbi koje im u tom smislu stoje na raspolaganju.’

Pored toga, KPD je regulisala da se osiguranje prava na obrazovanje
nece protumaciti na nacin kojim bi se ometala sloboda pojedinaca ili ustanova
da osnivaju i upravljaju obrazovnim ustanovama, pod uslovom da obrazo-

6 Uz ovaj ,interes djeteta®, u uporednom pravu i teoriji se koriste i termini ,,najbolji interes djeteta*
A uz njega se na podru¢ju Amerike uvodi i standard ,,najmanje Stetna alternativa za dijete®. Uz ove
pravno-terminoloske odrednice u njemackom, austrijskom, engleskom i irskom pravu upotrebljavan je
termin ,,dobrobiti djeteta”. M. Alin¢i¢, etc., Obiteljsko pravo, Zagreb 2001., 231.

7 U ¢lanu 3 st. 2 Konvencije o pravima djeteta drzave potpisnice ove konvencije se obavezuju da
djetetu osiguraju ,,takvu zastitu 1 brigu koja je nuzna za njegovu dobrobit.*

8 N.Tralji¢/S. Bubi¢, Bracno pravo, Pravni fakultet Univerziteta u Sarajevu, Sarajevo 2007., 145.

9 Clan 18 st. 21 3 KPD.

vanje u takvim ustanovama zadovoljava minimalne standarde koje propise
drzava uz uvazavanje razvoja djetetove li¢nosti, nadarenosti, dusevnih i tjele-
snih sposobnosti; promovisanje postivanja ljudskih prava i temeljnih slobo-
da, te nacela proglasenih u Povelji Ujedinjenih naroda; poticanje postivanja
djetetovih roditelja, njegovog kulturnog identiteta, jezika i vrijednosti, nacio-
nalnih vrijednosti zemlje u kojoj dijete Zivi i zemlje iz koje potice te postivanje

drugacije kulture...”

Onda kada nisu u moguc¢nosti osigurati sredstva neophodna za obra-
zovanje djeteta, roditelji bi trebali da se angazuju radi dobijanja pomoc¢i od
drzave." O obavezi drzave, odnosno javnih organa vlasti te njihovoj odgov-
ornosti kada je rije¢ o postovanju i provodenju navedenih prava djeteta sv-
jedoce odredbe KPD kojima je regulisano da drzave stranke imaju obavezu
da osiguraju svakom djetetu na svom podrucju prava navedena u ovoj Kon-
venciji bez ikakve diskriminacije prema djetetu, njegovim roditeljima ili za-
konskim skrbnicima u pogledu njihove rase, boje koze, spola, jezika, vjere,
politickog ili drugog uvjerenja, nacionalnoga, etnickoga ili socijalnog porijek-
la, imovine, teskoca u razvoju, porodi¢nog porijekla ili kakve druge okolnosti.
Drzave stranke poduzet ¢e sve potrebne mjere za zastitu djeteta od svih oblika
diskriminacije ili kaznjavanja koji polaze od polozaja, djelatnosti, izrazenog

misljenja ili uvjerenja roditelja, zakonskih skrbnika ili ¢clanova porodice."

Zaklju¢ujemo da su sve drzave potpisnice KPD, pa tako i Bosna i
Hercegovina obavezne svakom djetetu pristupati na jednak nacin, te shod-
no njegovim psihofizickim sposobnostima omoguciti mu da pod jednakim
uslovima uziva sva prava iz KPD, bez obzira na svoje porijeklo, drustvene pri-
like kao i druge prirodne i drustvene predodredenosti. S tim u vezi svako di-
jete ima pravo na predskolski odgoj i obrazovanje shodno svojim Zeljama, $to
znaci da drzavni organi vlasti ne bi smjeli onemoguciti bilo koje dijete na tom
putu zbog njegovih socijalnih ili imovinskih prilika. Ovoj obavezi je prilic-
no udovoljeno kada govorimo o osnovnoskolskom obrazovanju i pripremi za

isto, no na polju predskolskog odgoja i obrazovanja to ne mozemo tvrditi.

10 Clan 29 st. 2 KPD.
11 S. Bubié/N. Tralji¢, 153.
12 Clan 2 KPD.

Pravo na obrazovanje, koje se odnosi i na predskolski nivo odgoj-

no-obrazovnog djelovanja, utvrdeno je sljede¢im dokumentima UN-a:

1. Univerzalnom deklaracijom,

2. Medunarodnim paktom o gradanskim i politickim pravima (1966.) (ICCPR),
3. Medunarodnim paktom o ekonomskim, socijalnim i kulturnim pravima
(1966.) (ICESCR),

4. Konvencijom o pravima djeteta (1989.) (CRC),

5. Konvencijom o ukidanju svih oblika diskriminacije zena (1979.) (CEDAW),
6. Konvencijom o ukidanju svih oblika rasne diskriminacije (1966.) (CERD),

7. Konvencijom protiv mucenja i drugih surovih, nehumanih ili ponizavajucih

tretmana ili kaznjavanja.

Osim principa nediskriminacije, navedeni medunarodni standardi sa-
drze konkretne odredbe koje se odnose na obaveze drzave da osigura pravo na
obrazovanje. Tako ICESCR utvrduje obavezu da ,drzave ugovornice prizna-
ju pravo svakog lica na obrazovanje, da obrazovanje treba biti usmjereno ka
punom procvatu ljudske licnosti i osje¢anju njenog dostojanstva kao i jacanju
postivanja ljudskih prava i osnovnih sloboda te da obrazovanje mora omoguciti
svakome da ima korisnu ulogu u slobodnom drustvu..."?

U CERD-u se utvrduje obaveza drzava ¢lanica da osiguraju pravo na
obrazovanje i stru¢no usavrSavanje bez diksriminacije.'* CRC je utvrdio pravo
na obrazovanje, koje je definisano na nacin da drzave ¢lanice Konvencije moraju
svakom djetetu osigurati pravo na obrazovanje, te da ¢e promovisati medun-
arodnu saradnju u oblasti obrazovanja, posebno s ciljem suzbijanja neznanja i
nepismenosti $irom svijeta, te olaksavanje pristupa nauc¢nim i tehnickim saz-

nanjima i savremenim metodama poducavanja.”®

13 Clan 13 st. 1 ICESCR.
14 Clan 5 st. 1 t&. a podtacka v. CRC.
15 Clan 28 i 29 CRC.

Centar za poslovnu afirmaciju « www.cpa-bih.org



10

Domaca pravna regulativa o zabrani diskriminacije i
pravima djeteta

Shodno odredbama Zakona o zabrani diskriminacije u BiH-ZZD-
BiH'® diskriminacijom se smatra svako razli¢ito postupanje uklju¢ujuéi svako
isklju¢ivanje, ogranicavanje ili davanje prednosti utemeljeno na stvarnim ili
pretpostavljenim osnovama prema bilo kojem licu ili grupi lica i onima koji su
s njima u rodbinskoj ili drugoj vezi na osnovu njihove rase, boje koze, jezika,
vjere, etnicke pripadnosti, invaliditeta, starosne dobi, nacionalnog ili socijal-
nog porijekla, veze s nacionalnom manjinom, politickog ili drugog uvjerenja,
imovinskog stanja, ¢lanstva u sindikatu ili drugom udruzenju, obrazovanja,
drustvenog polozaja i spola, seksualne orijentacije, rodnog identiteta, spolnih
karakteristika, kao i svaka druga okolnost koja ima za svrhu ili posljedicu da
bilo kojem licu onemogudi ili ugrozava priznavanje, uzivanje ili ostvarivan-
je na ravnopravnoj osnovi, prava i sloboda u svim oblastima zivota. Zabra-
na diskriminacije primjenjuje se na sve javne organe kao i na sva fizicka ili
pravna lica, i u javnhom i u privatnom sektoru, u svim oblastima, a narocito:
zaposlenja, ¢lanstva u profesionalnim organizacijama, obrazovanja, obuke,
stanovanja, zdravstva, socijalne zastite, dobara i usluga namijenjenih javnosti
i javnim mjestima, te obavljanja privrednih aktivnosti i javnih usluga.”” Kada
je rije¢ o nasoj studiji skre¢emo paznju na diskriminaciju kojoj smo svjedo-
ci u sferi predskolskog odgoja i obrazovanja, a na bazi socijalnog porijekla,
odnosno imovinskog stanja djeteta. Centralna institucija nadlezna za zastitu

od diskriminacije je Ombudsmen za ljudska prava Bosne i Hercegovine.'®

Kada je rije¢ o djecijim pravima garantovanim Porodi¢nim zakonom
u Federaciji BiH (PZ FBiH) za nas su, medu katologom tih prava, posebno in-
teresantni pravo djeteta na staranje o zivotu, zdravlju i razvoju licnosti i pravo
na obrazovanje. Kada je rije¢ o duznostima roditelja prema djeci zakonodavac
u entitetu FBiH je izdvojio i odgoj djeteta i staranje o njegovom obrazovan-
ju. Pod odgojem se u pravnoj literaturi podrazumijeva staranje o djetetovom
fizickom, moralnom 1i intelektualnom razvoju, odnosno o njegovom drust-
venom, moralnom i seksulanom odgoju, te upoznavanju sa pravilima drust-

venog Zivota, formiranju pravilnog odnosa prema radu, prihvatanju i njego-

16 Zakon o zabrani diskriminacije (,,Sluzbeni glasnik BiH”, broj 59/09); Zakon o izmjenama i dopuna-
ma Zakona o zabrani diskriminacije (,,Sluzbeni glasnik BiH”, broj 66/16).

17 Clan 2 ZZDBiH.

18 Clan 6 ZZDBiH.

pretpostavljenim osnovama
prema bilo kojem licu ili
grupi lica.

Diskriminacija se moze
desiti i u sferi obrazovanja a
na bazi socijalnog porijekla,
odnosno imovinskog stanja
djeteta.



Obaveza zajednice je da
omoguci svakom djetetu
konzumiranje usluga
predskolskog odgojno-
obrazovnog procesa na
ravnopravnim osnovama.

vanju odredenih moralnih osobina, stalnoj kontroli nad postupcima djeteta i

primjeni odgojnih mjera."

PZ FBiH je odredio pravce u odgoju djece propisavsi da su roditelji
duzni i ovlasteni odgajati dijete u ,duhu mira, dostojanstva, tolerancije, slo-
bode, ravnopravnosti i solidarnosti®, a u skladu s njegovim uzrastom i zre-
lo§¢u unapredivati njegovo pravo ,na slobodu, misljenja, savjesti i vjeroispo-

vijesti.“?

Kada je rije¢ o odnosima roditelja i djece, te njthovom odnosu prema
odgojno-obrazovnim institucijama, jasno trebamo razlikovati dijete ciji su
roditelji u potpunosti sposobni, djelomi¢no sposobni ili nesposobni da se brinu
o djeci, te im je shodno tome potrebna pomo¢, odnosno usluga predskolskih
odgojno-obrazovnih institucija. S tim u vezi, i odgojno-obrazovni proces u jed-
noj zajednici treba biti dostupan svakom djetetu od njegovog rodenja pa sve do
punoljetstva. Taj pristup bi podrazumijevao pozitivhu kategorizaciju djece, tj.
omogucavanje svakom djetetu shodno njegovim psihofizickim sposobnostima
i moguc¢nostima njegovih roditelja da mu predskolski odgojno-obrazovni pro-
ces bude jednako dostupan. To podrazumijeva obavezu zajednice da omoguci
svakom djetetu konzumiranje usluga predskolskog odgojno-obrazovnog pro-
cesa na ravnopravnim osnovama, bez bilo kakvih listi ¢ekanja ili popunjenih
kapaciteta. To ni u kojem slucaju ne znaci da treba reformisati zakonodavstvo u
smjeru obavezivanja svakog djeteta da pohada institucije predskolskog odgoja i
obrazovanja od svoje najmlade dobi (izuzimajuci dob pred polazak u skolu), ali
svakako znaci omogucavanje svakom djetetu slobodnog pristupa ustanovama
bez obzira na njihov socio-ekonomski status. Da bi ovo bilo postignuto nuzno je
izvrsiti stanovitu ekonomsko-finasijsku reformu u cilju vaucerizacije ili uvoden-

ja slicnog metoda uz donosenje jasnih i nediskriminatorskih pravila.

U Izvjestaju Ombudsmena je navedeno da su neke od navedenih slabosti
obrazovnog sistema prisutne i danas. Na osnovu analize kao jedan od prioriteta
koji se odnosi na predskolsko obrazovanje, utvrdena je potreba da “stvore pret-
postavke da se predskolsko obrazovanje po¢ne smatrati dijelom obrazovnog, a ne

socijalnog sektora, te da se poveca obuhvat djece predskolskim obrazovanjem“*

19 Finzgar, Rodbinsko pravo, Ljubljaba, 1970, 176.; M. Mladenovi¢, Porodi¢no pravo, knjiga II, 171-
172; M. Miti¢, Porodi¢no pravo u SFRJ, 407-408. Navedeno prema: S. Bubi¢/N. Tralji¢, Roditeljsko i
starateljsko pravo, I izdanje, Pravni fakultet Univerziteta u Sarajevu, Sarajevo, 2007, 150.

20 Clan 135 PZ FBiH.

21 Institucija Ombudsmena za ljudska prava Bosne i Hercegovine, Analiza stanja prava djece i nji-

U skladu sa StrateSkim pravcima razvoja obrazovanja u BiH koje je Vi-
jec¢e ministara BiH usvojilo jo$ 2008. godine je naglasena neophodnost osigu-
ranja kadrovske, prostorne i materijalne opremljenosti za ukljucivanje djece u
sve programe predskolskog odgoja i obrazovanja, a obavezno u program pri-
preme za polazak u skolu; moderniziranja programa i provodenja pravilnog
strucnog usavr$avanja odgajatelja pri cemu posebnu paznju treba posvetiti
ve¢em ukljucivanju djece iz socijalno i ekonomski ugrozenih porodica, kao i
djece s posebnim potrebama, ali i osiguranje klju¢ne uloge op¢ina u tehnickoj
organizaciji predskolskog odgoja i obrazovanja uz osiguranje povezanosti
predskolske ustanove i osnovne $kole.”” Pri tome normiranje predskolskog
odgojno-obrazovnog procesa i osnovnoskolskog ne smije biti unificirano pos-

to su oba procesa specifi¢na za sebe i po sebi.

Drzavni nivo regulacije predskolskog odgoja i obrazovanja

O ostvarenju konvencijskih prava djece kroz predskolski

odgoj i obrazovanje u BiH

Na nivou BiH je na snazi Okvirni zakon o predskolskom odgoju i
obrazovanju (OZPOO)?* kojim su uredeni principi, ciljevi, standardi i norma-
tivi za pripremu zajednickih nastavnih jezgri programa za obavljanje funkci-
je predskolskog odgoja i obrazovanja, kao i upravljanje, rukovodenje, stru¢ni
standardi, vrste evidencija, finansiranje, nadzor i druga pitanja u vezi s organi-
zacijom i osnivanjem predskolskih ustanova.?* Svako dijete ima jednako pravo
pristupa i jednake moguénosti uces¢a u odgovarajué¢em odgoju i obrazovanju
bez diskriminacije na bilo kojoj osnovi. Jednak pristup i jednake moguénosti
podrazumijevaju osiguranje jednakih uslova i prilika za sve, za pocetak i nas-
tavak daljnjeg odgoja i obrazovanja.>” S obzirom na navedeno, jasno je da sva-
ko dijete treba imati jednak pristup predskolskom odgoju i to bez bilo kakve

razlike, a s obzirom na njihovo zdravstveno, ekonomsko-socijalno i sl. stanje.

Roditelji imaju pravo i obavezu, posredstvom svojih predstavnika u

predskolskim ustanovama i tijelima i preko svojih asocijacija, u interesu svo-

hovog provodenja u oblasti predskolskog odgoja i obrazovanja, Banaj Luka/Sarajevo/Mostar, 36.

22 Vidjeti: Strateski pravci razvoja obrazovanja u Bosni i Hercegovini s planom provodenja, 2008.-2015., 25.
23 “Sluzbeni glasnik BiH” br. 88/07.

24 Clan 1 OZPOO.

25 Clan 6 OZPOO.

je djece, na svim nivoima, ucestvovati u odluc¢ivanju o pitanjima znacajnim
za rad predskolske ustanove i funkcionisanje predskolskog odgoja i obrazo-
vanja.” Funkcije predskolskog odgoja i obrazovanja su odredene okvirnim
zakonom a usmjerene su ka: osiguranju uslova za optimalan razvoj svakog
djeteta, pomoc¢i roditeljima u brizi za njegu, zastitu, razvoj, odgoj i opce bla-
gostanje djeteta, dopunjavanju porodi¢nog odgoja i ulaganju drustva u blagos-
tanje i napredak.”” Pri tome jo$ jednom moramo naglasiti da je zakonodavac
na drzavnom nivou posebno naglasio potrebe svakog djeteta za kvalitetnim

predskolskim odgojem i obrazovanjem.

O ustanovama predskolskog odgoja i obrazovanja kroz drZavnu regulativu

OZPOO je regulisao da javne i privatne predskolske ustanove obavl-
jaju djelatnost odgoja i obrazovanja u skladu s planovima i programima cije
zajednicke osnove propisuju nadlezne obrazovne vlasti, a u skladu s peda-
goskim standardima i normativima za opremu, didakticka, zdravstveno-higi-
jenska, estetska i druga sredstva.”® Prijem djece u predskolsku ustanovu vrsi
se tokom cijele godine, a u skladu sa pravnim propisima. Javne i privatne
predskolske ustanove, u pogledu ostvarivanja uslova i provodenja procedu-
ra bez diskriminacije, osiguravaju jednake mogu¢nosti za prijem sve djece.”
Ovo je posebno znacajan ¢lan drzavnog zakona kojim je regulisano da prijem
djece u predskolsku ustanovu bude omogucen tokom cijele godine, pri ¢cemu
¢e javne i private ustanove procedure provoditi bez diskriminacije osigurava-

juci jednak tretman za svako dijete.

Predskolski odgoj i obrazovanje realizuju se u javnim i privatnim
predskolskim ustanovama, pri ¢emu je nuzno naglasiti da javne predskolske
ustanove osnivaju nadlezne obrazovne vlasti, u skladu s principima, standard-
ima i normativima utvrdenim ovim zakonom i ostalim uslovima i kriteriji-
ma utvrdenim propisima u oblasti odgoja i obrazovanja. Istovjetno privatnu
predskolsku ustanovu mogu osnovati domaca i strana fizicka i pravna lica, u
skladu s principima utvrdenim ovim zakonom i ostalim uslovima i kriterijima

utvrdenim propisima u oblasti odgoja i obrazovanja.”® Uoc¢avamo da je jed-

26 Clan 13 OZPOO.
27 Clan 14 OZPOO.
28 Clan 15 OZPOO.
29 Clan 17 OZPOO.
30 Clan 18 OZPOO.

na od klju¢nih razlika koju je zakonodavac normirao u pogledu ustanova koje
pruzaju usluge predskolskog odgoja i obrazovanja ona u pogledu osnivaca, pri
¢emu je rad ustanove podlozan pravnim propisima kojih se obje vrste ustanova
trebaju pridrzavati. S tim u vezi nadlezne obrazovne vlasti obavezne su osigurati
kontrolne mehanizme stru¢nog nadzora pedagoskog pracenja i unapredivanja
rada u javnim i privatnim predskolskim ustanovama kako bi se osiguralo da sve

predskolske ustanove rade u skladu sa standardima i normativima.*

Sa stanovista organizacionih formi, predskolski odgoj i obrazovanje os-
tvaruje se u okviru jaslica, za djecu od Sest mjeseci do navrsene trece godine
zivota, i u vrti¢u, od navrsene trece godine Zivota, pa sve do polaska u osnovnu
$kolu.” Zajednicka jezgra programa i planova treba da izmedu ostalog osigura
slobodu kretanja i jednak pristup predskolskom odgoju i obrazovanju.** Osniv-
a¢ predskolske ustanove osigurava sredstva potrebna za osnivanje, rad i pro-
vodenje programa predskolskog odgoja i obrazovanja u skladu s pedagoskim

standardima i normativima za predskolski odgoj i obrazovanje.”*

S obzirom na ¢lan 6 Okvirnog zakona, koji govori o zabrani diskrim-
inacije, sve nadlezne obrazovne vlasti isticu da zakoni iz oblasti obrazovanja,
pa tako i oni kojima se ureduje predskolski odgoj i obrazovanje, sadrze an-
tidiskriminatorne odredbe, odnosno zabranu diskriminacije po bilo kojem os-
novu. Clan 12. Okvirnog zakona koji se odnosi na integracijske programe za
djecu sa posebnim potrebama i njihovo ukljucivanje u predskolske ustanove
prema programima prilagodenim individualnim potrebama ove djece istice da
nadlezne obrazovne vlasti Zenicko - dobojskog i Herecegovacko — neretvansk-

og kantona navode problem nedostatka stru¢nog kadra u radu s ovom djecom.”

Okvirnim zakonom garantiraju se i integracijski programi za djecu s
posebnim potrebama na nacin da se djeca s posebnim potrebama ukljuc¢uju u
predskolske ustanove prema programima koji su prilagodeni njihovim individ-
ualnim potrebama. Ovo znaci da Ce se za svako dijete izraditi individualni pro-
gram prilagoden njegovim moguénostima i sposobnostima, a pripremaju se i
provode i programi za integraciju.*

31 Clan 28 OZPOO

32 Clan 19 OZPOO.

33 Clan 21 st. 2 OZPOO.

34 Clan 40 st. 1 OZPOO

35 Informacija o izvrSenju Okvirnog zakona o predskolskom odgoju 1 obrazovanju u Bosni i Herce-
govini, novembar, 2017.; Vidjeti: http://www.mcp.gov.ba/org jedinice/sektor obrazovanje/dokumenti/
drugi_doc/default .aspx?id=8942&langTag=bs-BA (20.01.2019.).

36 Clan 12 OZPOO.

S tim u vezi napominjemo da je svima dobro poznati slucaj “Ismaila-djeca-
ka-leptira’, kojega je u predskolsku ustanovu primio privatni vrti¢ “Sindibad” u
Zenici, nakon §to su ga prethodno “odbili” javni vrti¢i, ¢ime su pocinili povre-
du konvencijskih odredbi o pravu svakog djeteta na obrazovanje, ali i OZPOO,
te kantonalni Zakon o predskolskom odgoju i obrazovanju. Ovaj slucaj pokazuje
spremnost privatnih vti¢a da budu $to usluzniji i da maksimalno sluze svojoj svrsi,
radeci shodno nacelima najviseg stepena drustvene odgovornosti i inkluzije.”

Kantonalni nivo regulacije predskolskog
odgoja i obrazovanja

O postivanju konvencijskih prava djece kroz predskolski

odgojno-obrazovni proces

U Zenicko-dobojskom kantonu je 2010. godine usvojen Zakon o
predskolskom odgoju i obrazovanju® (ZPOO) koji regulise predskolski odgoj i
obrazovanje djece od Sest mjeseci starosti pa do polaska u osnovnu skolu, kao
pocetni stepen jedinstvenog sistema odgoja i obrazovanja, koji se ostvaruje kroz
programe sa ugradenom zajednickom jezgrom, na podrucju Zenicko-dobojskog
kantona.* Predskolski odgoj i obrazovanje na podrucju Kantona zasnovan je na
humanisti¢kom pristupu odgoju i obrazovanju, savremenim nau¢nim dostignuci-
ma i teorijama o djetetovom razvoju i pravima djeteta, i obavezno uvazava stepen
razvoja djeteta, specificnosti razvojnih mogué¢nosti i pojedinacne potrebe djete-
ta.** Svako dijete ima jednako pravo pristupa i jednake mogucnosti ucestvovanja
u odgovaraju¢em odgoju i obrazovanju, bez diskriminacije po bilo kojoj osnovi.
Jednak pristup i jednake moguc¢nosti podrazumijevaju osiguranje jednakih uvje-
ta i prilika za sve, za pocetak i nastavak daljnjeg odgoja i obrazovanja.** Ovakav
primjer zakonodavne regulacije na kantonalnom nivou odrazava posebno visok
stepen senzibiliteta za prava djece, njihovog uvazavanja te brige o pravu svakog
djeteta da shodno KPD, na medunarodnom i OZPOO na drzavnom nivou sva-
kom djetetu bude omogucen jednak pristup predskolskim ustanovama koje svo-

jom uslugom nude ono $to je zakonodavac naveo kao “dopunu porodi¢nog

»4)

odgoja.

37 Vidjeti: https://cpa-bih.org/javni-vrtici-uz-podrsku-vijecnika-nastavijaju-biti-teret-gradanima/ (20.01.2019.).
38 “Sluzbene novine ZDK” br. 07/10.

39 Clan 1 st. 1 ZPOO.

40 Clan 3 ZPOO.

41 Clan 4 ZPOO.

42 Clan 11 st. 1 t& c. ZPOO.

Opdi cilj predskolskog odgoja i obrazovanja je osiguranje optimalnih
i jednakih uslova kako bi se svako dijete, od rodenja do polaska u $kolu, raz-
vijalo i ostvarivalo svoje pune potencijale i kompetencije kroz razlic¢ite oblike
kvalitetnog, profesionalno autonomnog institucionalnog i izvaninstitucional-

nog predskolskog odgoja i obrazovanja.*

Javna i privatna predskolska ustanova, u pogledu ostvarivanja uslova
i provodenja procedura bez diskriminacije, osigurava jednake mogu¢nosti i
uslove za prijem sve djece.** Nazalost, mnogi slucajevi svjedoce krSenju ove

zakonske odredbe.

O ustanovama za pruzanje usluga predskolskog odgoja i obrazovanja

Predskolski odgoj i obrazovanje realizuje se u javnoj i privatnoj
predskolskoj ustanovi, a roditelji imaju pravo odabira ustanove u kojoj ce
odgajati i obrazovati svoje dijete.*’. Javnu predskolsku ustanovu osniva
op¢insko vijece, u skladu sa nacelima, standardima i normativima utvrdenim
ovim zakonom i ostalim uvjetima i kriterijima utvrdenim propisima u po-
drucju odgoja i obrazovanja, dok privatnu predskolsku ustanovu mogu os-
novati domace i strano fizicko i pravno lice, u skladu sa nacelima utvrdenim
ovim zakonom 1i ostalim uslovima i kriterijima utvrdenim propisima u po-
dru¢ju odgoja i obrazovanja. Osnivac predskolske ustanove osigurava sred-
stva potrebna za osnivanje i rad,* a cjelokupno finansiranje javnih ustanova
za predskolski odgoj i obrazovanje u Federaciji BiH regulisano je Okvirnim
zakonom i kantonalnim zakonima o predskolskom odgoju i obrazovanju, u

kojima su navedene obaveze osnivaca kao i obaveze drugih nivoa vlasti.

Na prostoru FBiH postoji raznolikost i u udjelu osnivaca i u cijeni
usluga koju korisnici plac¢aju. Raznolikost ne postoji samo izmedu kantona
nego i izmedu op¢ina. Raspon udjela osnivaca u ukupnom trosku ustanova u
Federaciji BiH generalno se kreée od 20% u op¢ini Capljina do 85% u opéini
Jablanica, dok se ostatak finansira iz uplata korisnika. Cijene iste usluge koju
placaju korisnici razlikuju se od op¢ine do op¢ine, te kao primjer odnosa u ci-
jeni mogu se uzeti op¢ine Mostar i Kladanj. Tako u Mostaru*” korisnici usluga

43 Clan 6 st. 2 ZPOO.

44 Clan 14 st. 112 ZPOO.

45 Clan 10 st. 1 ZPOO.

46 Clan 15 ZPOO.

47 Institucija Ombudsmena za ljudska prava Bosne i Hercegovine, Analiza stanja prava djece i njihovog

odgoju i obrazovanju.

predskolskog odgoja i obrazovanja placaju 190 KM za jaslicku grupu, 160 KM
za cjelodnevni boravak djeteta i 120 KM za poludnevni boravak. Istovreme-
no, u Kladnju korisnici placaju 75 KM za cjelodnevni i 45 KM za poludnevni
boravak djeteta u javnoj predskolskoj ustanovi. Osnovni preduslov za nor-
malno funkcioniranje ustanova za predskolski odgoj i obrazovanje su redovni
izvori finansiranja, a §to ukljucuje sredstva koja treba osigurati osnivac, kao i
sredstva korisnika usluge. Za vrijeme posjete odredenom broju ustanova kroz
direktan uvid na terenu predstavnici Ombudsmena uocili su da sredstva koja
uplacuje osnivac nisu dovoljna ni za potpuno pokrivanje troskova placa i do-
prinosa zaposlenika. Iz uplata korisnika uglavnom se osiguravaju: topli obrok
za zaposlenike, didakti¢ki materijal, stru¢na usavrsavanja, strucna literatura i
komunalije vrti¢a. Iako je saradnja s op¢inom i lokalnom sredinom vrlo do-
bra u najve¢em broju posjecenih ustanova, primjetan je izostanak adekvatne
finansijske podrske radu ustanova. Indikativan je i podatak da finansiranje
vrtica dosta zavisi od strukture op¢inske vlasti, te svijesti aktuelne strukture o

potrebi i vaznosti djelovanja predskolske ustanove.

Ne mozemo a da na ovom mjestu ne postavimo pitanje samoodrza-
vajuceg ekonomsko-finansijskog ,zivota“ privatnih ustanova koje se bave
predskolskim odgojem i obrazovanjem. Ukoliko su im cijene usluga, skoro pa
jednake, razborito je polemisati o ekonomsko-finansijskim ulaganjima javnih
sredstava, te sredstava svih gradana u javne ustanove. Ukoliko presutimo
ovu razliku izmedu javnih i privatnih ustanova onda smo svjesno precutali
diskriminaciju koja je na snazi, jer kako okarakterisati izdvajanje javnih sred-
stava; sredstava svih gradana za finansiranje javnih ustanova za predskolski
odgoj i obrazovanje i uz to placanje istih od strane samih roditelja djece polaz-
nika tih predskolskih odgojno-obrazovnih ustanova, na jednoj strani, i usk-
ra¢ivanje javnih sredstava privatnim ustanovama cije usluge koriste djeca po
skoro istoj cijeni koja je na teret njihovih roditelja na drugoj strani, nego kao
diskriminaciju. Usluge koje pruzaju privatne ustanove predskolskog odgoja
i obrazovanja su ¢ak i na viSem nivou, pogotovo uzmemo li u obzir posebne
programe koje primjenjuju te ustanove (npr. Montessori program) ili inklu-
zivni pristup za djecu sa poteskoc¢ama ili invaliditetom kao $to je bio slucaj
sa ,herojem Ismailom®, kojeg je prihvatio Sindibad, privatni vrti¢ iz Zenice,
nakon $to su to odbile javne ustanove.

provodenja u oblasti predskolskog odgoja i obrazovanja, https://www.ombudsmen.gov.ba/documents/
obmudsmen_doc2013020406384261bos.pdf

Upravo je na prethodnom primjeru zenicka javnost bila svjedokom
jednog ,zatvorenog i krutog“ sistema u kojem djeluju ustanove predskolsk-
og odgoja i obrazovanja. Mi trebamo biti svjesni prava svakog djeteta kao i
njegovih roditelja kako bi djetetu bio pruzen adekvatan tretman od strane
predskolskih ustanova. Shodno tome, na ovom mjestu treba konstatovati da
na podrucju Grada Zenica ne postoji javna predskolska ustanova koja bi svoje
usluge prilagodila djeci s posebnim potrebama, Zeljama i afinitetima. Inklu-
zije gotovo pa da i nema! Sa sredstvima kojima raspolazu ikapacitetima koje
im je osigurala loklana zajednica za ocekivati je bilo osnivanje posebne javne
predskolske inkluzivne ustanove u Zenici, no to je jo$ uvijek samo u domenu
“maste”. S druge strane, postoje privatne predskolske ustanove koje svoj aso-
rtiman usluga prilagodavaju potrebama djece ¢ime udovoljavaju njihovim
pravima garantovanim medunarodnim i domac¢im pravnim aktima. S obzi-
rom na to uo¢avamo potencijalnu diskriminaciju kako prema djeci tako i pre-
ma ustanovama koje se u svome radu prilagodavaju potrebama djece i Zeljama
njihovih roditelja, ¢ime udovoljavaju medunarodnim obavezama drzave, a da
istovremeno od te iste drzave ne dobijaju adekvatnu pomo¢, potporu ili rav-

nopravan polozaj na trzistu, $to ih u svakom slucaju izlaze diskriminaciji.

Pored navedenog u zajednici su vidljivi i potezi organa javne vlas-
ti, kojima ne samo da finansiraju postojanje javnih vrtica, te ih oslobadaju
izuzetno visokih zakupnina nego se javljaju i kao sufinansijeri projekata kao
$to je utopljavanje i sl.** Uz to istovremeno diskriminiraju ustanove dijele¢i ih
na profitne i neprofitne tretiraju¢i privatne ustanove kao profitne dok javne
smatraju neprofitnim. Iako ne bi smjeli postavljati razli¢ite uslove prilikom
raspisivanja javnih poziva za dodjelu sredstava granta, nadlezne gradske vlas-
ti-sluzbe, kao jedan od uslova postavljaju neprofitnost organizacije, ¢ime eli-
mini$u privatne ustanove za predskolski odgoj i obrazovanje. Na ovaj nacin,
organi lokalne vlasti direktno kr$e odredbe Zakona o ustanovama koje iste i
definiSu kao pravna lica za obavljanje djelatnosti obrazovanja, nauke, kulture,
fizicke kulture, zdravstva, djecije zastite, socijalne zastite, socijalne sigurnosti i
drugih djelatnosti utvrdenih zakonom, ako cilj obavljanja djelatnosti nije stje-
canje dobiti.* Ovo je takoder jedan od razloga zbog kojih bi organi lokalne w

48 Radovi su realizovani u okviru projekta Zeleni ekonomski razvoj (GED), a sredstva u iznosu od
302.000 KM bez PDV-a su obezbijedili Grad Zenica, Vlada Svedske i Fond za zastitu okolisa Federaci-
je BiH. https://www.oslobodjenje.ba/vijesti/bih/utopljen-zenicki-vrtic-pinokio-bolji-uslovi-za-150-mal-
isana-402498 (13.02.2019.).

49 Clan 1 Uredbe sa zakonskom snagom o ustanovama (,,Sluzbeni list Republike Bosne i Hercegovine®,
br. 6/1992).

Stoga i Ombudsmeni u svome izvjestaju zakljucuju da se privatne
predskolske ustanove u cjelosti finansiraju od uplata korisnika, sto dovodi do
direktnog zavisnickog odnosa broja upisane djece i funkcioniranja ustanove, a
$to ih prema nasem misljenju stavlja u neravnopravan polozaj kako u odnosu
prema javnim ustanovama tako i prema djeci cije potrebe za predskolskim
odgojno-obrazovnim procesom ne mogu zadovoljiti javne ustanove iako

sredstva za svoj rad primaju po dva osnova, od osnivaca i od roditelja .

Smatraju¢i kao obavezu drzavnih i opcinskih vlasti da finansiraju
predskolske ustanove, bilo javnog ili privatnog karaktera, Ombudsmani su u
svome Izvjestaju naveli da neki od osnivaca privatnih ustanova ove godine
nisu donirali velika sredstva, zbog cega su ustanove u egzistencijalnoj krizi.
Vecina privatnih ustanova djelimi¢no se finansira iz donacija u didakti¢-
kom materijalu i renoviranjem enterijera i eksterijera ustanove, pokrivanjem

troskova komunalija, i prijevoza.

Komitet je izrazio i zabrinutost izmedu ostalog i zbog c¢injenice da,
narocito u ruralnim podrucjima, djeca nemaju pristup predskolskom obrazo-
vanju.”® Takvo stanje opet otvara moguc¢nost postojanja diskriminacije buduci
da se javnim sredstvima finansira predskolski sistem u urbanim sredinama,
dok se u suburbanim i ruralnim podruc¢jima predskolski sistem moze us-
postavljati i finansirati isklju¢ivo privatnim sredstvima. Kao da se gubi iz vida
¢injenica da javne ustanove i njihove korisnike usluga djelomi¢no finansiraju
jednako gradanin i seljak, stanovnik grada, prigradskog naselja i stanovnik

sela.

50 Institucija Ombudsmena za ljudska prava Bosne i Hercegovine, Analiza stanja prava djece i nji-
hovog provodenja u oblasti predskolskog odgoja i obrazovanja, Banja Luka/Sarajevo/Mostar, 10-11.

Komparativno-pravni pristup

Po modelu uzora na dobre prakse ukazujemo na stanje u regiji gdje se po ovom
pitanju politicka klima i svijest gradana mijenjaju pod kolektivnim pritiskom
svih poreskih obveznika, roditelja koji su shvatili da ,,dupli ar$ini“ prilikom
finansiranja ustanova osnovanih javnim ili privatnim kapitalom ne mogu biti
odrzivi. Nadlezne sluzbe Grada Beograda su tako 29.03.2019. godine donijele
odluku da odobre sve zahtjeve roditelja za subvenciju za boravak djece u pri-
vatnim predskolskom ustanovama, koji su bili podnijeti od 1. januara do 25.
marta. Ovom odlukom je tako obezbjedeno da svi roditelji za ¢iju djecu nema
mjesta u drzavnim vrti¢ima dobiju adekvatnu pomo¢ grada za boravak svoje

djece u predskolskoj ustanovi.

Kako bi svoj djeci koja nemaju mjesto u drzavnim vrti¢cima bio obezbjeden
boravak, Grad Beograd ¢e dobiti pomo¢ Vlade Republike Srbije. Prema ured-
bi Vlade Republike Srbije, predvideno je da obuhvat djece koja borave u vrtici-
ma bude 70% od ukupnog broja i da su sve lokalne samouprave obavezne da
ovu obavezu ispune do 2025. godine. Grad Beograd je danas, Sest godina ra-
nije, obezbijedio da 71% beogradske djece ima svoje mjesto u vrti¢cima. Pored
najvecih ulaganja u predskolsko obrazovanje, Grad je tokom prosle godine i
prva tri mjeseca ove godine isplatio dve milijarde dinara duga roditeljima pos-
to im je bio naplac¢ivan duplo skuplji boravak u vrti¢cima nego $to je to zakon
dozvoljavao. Prosle godine je Grad Beograd za subvencije za boravak djece u
privatnim vrti¢ima isplatio roditeljima 3,2 milijarde dinara ili oko 26 miliona

evra, a od 2015. godine grad je isplatio preko 60 miliona eura.”!

Slikovit primjer imamo i u entitetu RS gdje je opstepoznata cinjenica da je
cijena vrti¢a u Banjaluci medu najvi$im u regionu. Prema podacima JU Cen-
tar za predskolsko vaspitanje i obrazovanje Banjaluka, mjesecna ekonomska
cijena boravka djeteta u nekom od “drzavnih” vrtica je protekle skolske godine
iznosila oko 364 KM! Grad Banjaluka ucestvovao je u tom iznosu sa gotovo

200 KM po djetetu, mjesecno.

Komparacije radi! Zavisno od prosjecnih mjese¢nih prihoda po ¢lanu
domacinstva i duzine boravka djeteta u vrti¢u, Zagrep¢ani mjese¢no za te po-
trebe izdvajaju od 97,5 kuna (oko 25 KM) do 600 kuna (153,8 KM).

51 https://www.blic.rs/vesti/beograd/vesic-roditeljima-sve-dece-subvencije-za-vrtice-do-kraja-godine-
jos-3000-mesta-za/131fzyx (29.03.2019.).

Dakle, ¢ak i oni sa najvi$§im standardom u glavnom gradu Hrvatske placa-
ju vrti¢ manje od banjaluckih roditelja. Grad Zagreb sufinansira privatne
predskolske ustanove i vjerske vrtic¢e iznosima od 1.300 (333,4 KM) do 1.750
kuna (448,8 KM), zavisno od prosje¢nih mjese¢nih prihoda porodice. U Beo-
gradu su izracunali da je ekonomska cijena vrti¢a 27.700 dinara (451,6 KM).
Od te cijene 80% placa grad, a 20% roditelji (5.540 dinara ili oko 90 KM).
Ako je cijena vrti¢a viSa od 27.700 RSD, grad Beograd ucestvuje sa 22.160
RSD (361,3 KM), dok roditelji placaju razliku. Zbog manjka mjesta u vrtici-
ma, Beograd od 1. septembra ove godine finansira i boravak djece u akredi-
tovanim privatnim predskolskim ustanovama. Plan gradskih vlasti je da broj
najmladih koji ¢ekaju na upis bude prepolovljen. Novi Sad takode regresira
80% od ekonomske cijene vrti¢a. Na ovaj nacin izbjegnuta je diskriminacija i

zloupotreba medunarodnog i domaceg pravnog okvira.

“Prema podacima JU Centar za predskolsko vaspitanje i obrazovanje Banja-
luka, ukupni troskovi boravka 2.083 djece u skolskoj 2014/15. godini iznosili
su 9.091.292 KM. Iz toga se dobije mjesecna ekonomska cijena vrti¢a za jedno
dijete od 363,7 KM. Grad Banjaluka sufinansirao je svako dijete mjesecno sa
198,7 KM, ili ukupno 413.912,9 KM. Prosjecna cijena u privatnim vrti¢ima
u Banjaluci je oko 260 KM. Ako bi grad mjesecno subvencionisao pola tog
iznosa (130 KM), unutar istog godisnjeg budzeta moglo bi biti sufinasirano
3.184 djece u Banjaluci. Razlika u odnosu na broj upisanih, otprilike, pred-
stavlja broj djece koji je u Banjaluci ostao uskracen za mjesto u vrti¢u. Na teret
gradskog budzeta ide i izgradnja vrtica, pa bi saradnja sa privatnim predskol-
skim ustanovama u velikoj mjeri racionalizovala troSenje javnog novca. Osim
§to bi se povecao broj upisane djece, gradsko sufinansiranje djece u svim
vrti¢ima povecalo bi konkurentnost svih predskolskih ustanova u gradu. A da
je to neophodno svjedoce i brojni primjeri Banjalu¢ana koji su nezadovoljni

radom “drzavnih® vrti¢a.”>?

52 Vidjeti: https://www.vrtickockica.com/obrazovanje/da-li-grad-banjaluka-treba-da-sufinansira-bora-
vak-djece-u-svim-vrticima/423 (29.03.2019.).

Zakljucak

Zaklju¢ujudi prvi dio studije konstatujemo da je BiH u velikoj mjeri
preuzela sve savremene normativne okvire u pogledu zastite djece i njihovog
prava na predskolski odgoj i obrazovanje, medutim i pored toga iste nije prov-
ela dosljedno, ravnopravno i odgovorno prema svakom djetetu radeci iskljuci-
vo u njegovom najboljem interesu. Stoga se nase istrazivanje pokazalo opra-
vdanim, a hipoteza potvrdena. Dokaz tome su mnogobrojni pravni propisi
koji su nudum ius, ali i izvjestaji mnogobrojnih institucija, medu kojima je za
nas najreferentniji bio Izvjestaj Ombudsmena za ljudska prava BiH. Pokaza-
telji o stanju u predskolskom odgoju i obrazovanju ukazuju da je ova oblast
najvise zapostavljen nivo obrazovanja. Obuhvat predskolskim obrazovanjem
u BiH je najnizi u Evropi.® To znaci da napori drustva, a prije svega orga-
na drzavne vlasti, ovdje moraju biti najintenzivniji i s transparentnim mjera-
ma.** Osnovna funkcija predskolskog odgoja i obrazovanja je zapostavljena
zbog negativnog stava drustva, predrasuda i tradicionalnih opterecenja kada
je posrijedi ovaj segment odgoja i obrazovanja, a uz to su bile i pod utjeca-
jem restriktivnih ekonomskih mjera Stednje i stabilizacije. Ombudsmeni su
kroz svoje izvjestaje ukazivali na mnoge slabosti sistema predskolskog odgoja

i obrazovanja u BiH, medu kojima posebno izdvajamo sljedece:

» Posredstvom istrazivanja o predSkolskom obrazovanju u BiH,
koje su proveli Ombudsmeni, potvrdena je tvrdnja OSCE-ovog
istrazivanja iz 2008. godine kako ,,BiH ima gotovo najnizi koefi-
cijent pokrivenosti predskolskim odgojem i obrazovanjem u Ev-
ropi. Situaciona analiza pokazala je da su usluge predskolskog
obrazovanja uglavnom dostupne u urbanim podrucjima, bilo da
su privatne ili drzavne, a obi¢no su skupe pa ih mogu priustiti
jedino roditelji s dobrim primanjima.> Djeca iz siromasnih, i ru-
ralnih sredina imaju manju moguénost pristupa predskolskom
obrazovanju. Dakle, u BiH je i dalje u oblasti predskolskog obra-
zovanja prisutan nejednak tretman djece s obzirom na njihovo

porijeklo.

53 Strateski pravci razvoja obrazovanja u Bosni i Hercegovini s planom provodenja, 2008.-2015.

54 Akcioni plan Vije¢a ministara za djecu za period 2011.-2014.

55 Misija OSCE-a u BiH, Uskladivanje zakona o predskolskom odgoju i obrazovanju u Bosni i Herce-
govini: Pregled javnih debata odrzanih uz podrsku Odjela za obrazovanje OSCE-a, juli 2008.

Situaciona analiza pokazala je da u predskolskom odgoju i obra-
zovanju nisu osigurani jednak pristup i jednake moguénosti,
kao ni jednaki uslovi i prilike za svu djecu. Dakle, nisu u pot-
punosti ispostovani principi utvrdeni Okvirnim zakonom, ali i
medunarodnim standardima koje je BiH prihvatila, $to se poseb-
no odnosi na primjenu principa nediskriminacije. Nejasno su
definirane mjere koje garantiraju i primjenu razvojnih principa
i uvazavanje stepena razvoja djeteta utvrdenih Okvirnim za-
konom. Izostalo je osiguranje principa najboljeg interesa djeteta,
osiguranje vlastitih vrijednosti, te osiguranje optimalnog razvoja
djeteta, pravo na jezik i postivanje vjerskih sloboda, integracijski
programi za djecu s posebnim potrebama i pravo roditelja i djece

na izbor ustanove i odlucivanje.

Specijalni izvje$taj ukazuje na visok stepen izostanka odgovorno-
sti svih relevantnih subjekata za donosenje i provodenje usvojenih
zakona, strateSkih dokumenata i akata, ¢cime se usporava razvoj

predskolskog obrazovanja i ne postize njegova potpuna funkcija.
Nisu vidljive ni znacajnije aktivnosti u realizaciji dugoroc¢nih ciljeva.

Uspostavljen sistem ustanova predskolskog obrazovanja u BiH
nije dovoljan niti racionalan, posebno ako se ima u vidu obaveza
organiziranja obaveznog predskolskog obrazovanja za djecu pred
polazak u osnovnu skolu. Ukupan broj predskolskih ustanova u
BiH je manji od dvije stotine, $to je, s obzirom na broj djece tog
uzrasta, daleko ispod objektivnih potreba. Istovremeno, kapac-
iteti obrazovnih ustanova drugih nivoa nisu iskoristeni u dovol-
jnoj mjeri i ne postoji sinhronizacija, npr. izmedu predskolskog
i osnovnog obrazovanja. Obrazovanje treba biti posmatrano kao
cjelina s kontinuitetom prelaska iz predskolskog nivoa obrazo-

vanja u Skolski.

Nizak procenat popunjenosti predskolskih ustanova, i javnih i pri-
vatnih, uslovljen je teSkom ekonomskom i socijalnom situacijom,
relativno visokim cijenama usluga, nezaposleno$cu roditelja i sman-

jenjem stope nataliteta. Stalno smanjenje obuhvata djece predskol-

skim odgojem i obrazovanjem predstavlja problem kojim se mora-
ju mnogo ozbiljnije baviti obrazovne vlasti, ali i svi drugi drustveni
¢inioci koji vode brigu o djeci, jer je predskolski odgoj nezaobilazan

i bitan dio ukupnog odgojno-obrazovnog sistema.

« UloZeni napori na izgradnji minimalnih standarda u vezi sa za-
jedni¢kom jezgrom nastavnih programa nisu u dovoljnoj mjeri
rezultirali da nastavni planovi i programi budu prilagodeni po-
trebama razvijenog drustva, a §to se moze dovesti i u vezu sa
zastarjelom opremom u ustanovama, nedovoljnim stru¢nim us-
avr$avanjem osoblja i generalno nezavr§enom reformom u oblas-

ti predskolskog obrazovanja.

S tim u vezi Ombudsmeni su predlozili da budu kreirane pretpostavke
da se predskolsko obrazovanje u potpunosti smatra dijelom obrazovnog, a
ne socijalnog sektora i da se poveca obuhvat djece predskolskim obrazovan-
jem. Taj ¢in, prije svega, podrazumijeva da se poveca obuhvat djece predskol-
skim obrazovanjem i da se posebno preduzmu mjere s ciljem povecanja uk-
ljuc¢ivanja djece u predskolsko obrazovanje iz ranjivih grupa. Kako je pravo
na predskolski odgoj i obrazovanje progresivno pravo, to znaci da ono ne
moze biti odredeno apstraktno, ve¢ nadlezne obrazovne vlasti moraju pre-
duzeti mjere za utvrdivanje minimalnog esencijalnog nivoa ovog prava. Nad-
alje, nadlezne obrazovne vlasti treba da usvoje mjere kojim ce, uz uvazavanje
¢injenice da je ovo pravo progresivno, osigurati da se u odredenom periodu
uspostavi obavezno predskolsko obrazovanje za svu djecu, bez obzira da li
poticu iz urbanih ili ruralnih sredina, ¢ime ce se zaustaviti i diskriminacija

djece po ovom osnovu u uzivanju prava na predskolsko obrazovanje.*

Na koncu, stav Ministarstva civilnih poslova BiH je osiguranje zakonske pret-
postavke za uspostavljanje javno- privatnog partnerstva u oblasti POO-a, a §to
podrazumijeva osiguranje stabilnog, odnosno redovnog finansiranja.” U cilju

ispunjenje navedenog prilazemo i ovu studiju.

Summa summarum, nuzna je $to skorija reforma predskolskog
odgoja i obrazovanja, a koja bi udovoljavala najboljem interesu djeteta kao
56 Ibid., 70.

57 Ministarstvo civilnih poslova BiH, Platforma za razvoj predskolskog odgoja i obrazovanja
u Bosni i Hercegovini za period 2017.-2022., Sarajevo, 2016. godine.

i objektivno-transparanetnim trzi$nim principima, odnosno omogucavanja
svakom djetetu pod jednakim uslovima dostupan ovaj nivo odgojno-obra-
zovnog procesa. To bi bilo daleko svrsishodnije nego li obavezivanje djece da
u predskolskoj dobi pohadaju ustanove predskolskog odgoja i obrazovanja.
Znaci, mnogo bi korisnije bilo omoguciti svakom djetetu pristup navedenom
odgojno-obrazovnom procesu od najranije dobi nego li obavezivati djecu da u
odredenom periodu isti moraju pohadati. Taj prioritetno fakultativni pristup
naustrb obligatornog oslobodio bi i odredena finansijska sredstva da se zarad
najboljeg interesa djeteta svako dijete primi u jaslice ili vrti¢ bez utvrdivanja

bilo kakvih kvota ili kreiranja listi ¢ekanja.

Pored toga, nuzno je pristupiti reformi institucionalne podrske na
ovom planu u smislu reformi javnih i privatnih predskolskih ustanova omo-
gucavajucdi roditeljima da na bazi iskljucivo vlastitih odluka i kvaliteta usluga
odaberu onu ustanovu koja je najbolja za njihovo dijete. Uz to nuzno je uka-
zati i na cinjenicu da privatne ustanove za predskolski odgoj i obrazovanje
fukcioni$u uz simboli¢nu ili nikakvu pomo¢ drustveno-politicke zajednice
finansirajudi se najve¢im dijelom na osnovu usluge koju placaju roditelji kao
krajnji korisnici dok javne ustanove za predskolski odgoj i obrazovanje funk-
cioni$u kako na temelju usluge koju placaju roditelji, ali i svi gradani tako $to
svake godine imaju zagarantovan budzetski iznos iz kojeg se mogu finansirati.
Prosto receno, roditelji koji direktno placaju smjestaj svoje djece u privatnim
ustanovama indirektno placaju i smjestaj one djece u javnim ustanovama, dok
roditelji ¢ija djeca pohadaju javne predskolske odgojno-obrazovne ustanove

iste placaju i direktnim i indirektnim putem.

Na kraju, smatramo da smo, na bazi medunarodnih i domacih pravnih
izvora, kao i adekvatnih izvjestaja institucije zaduZene za pracenje postivan-
ja ljudskih prava u BiH, dokazali postojanje diskriminacije djece na bazi nji-
hovog socijalnog i statusnog svojstva, uz zakljucak da je velikom broju djece
onemoguceno pohadanje predskolskih ustanova za odgoj obrazovanje i prije
predskolske dobi bilo zbog nemogu¢nosti da plate cijenu boravka ili zbog nji-
hovih posebnih potreba, invaliditeta, mjesta stanovanja, imovnog stanja i sl.

Time smatramo kako smo dokazali prvu hipotezu.

Drugu hipotezu takoder smatramo dokazanom, a $to temeljimo na

neravnopravnom tretmanu ustanova osnovanih od strane javne vlasti i privat-

nih lica, pri ¢emu privatne ustanove predskolskog odgoja i obrazovanja imaju
duznost prema organima vlasti jednake onima koje imaju i javne ustanove
a da pri tome u pravima nisu identi¢ni, pri ¢emu prije svega mislimo na iz-
vore finansiranja. Cak smo dokazali i drustveno-odgovorniji i inkluzivniji rad
privatnih ustanova. I pored toga $to privatne ustanove pruzaju $iri dijapazon
usluga prilagodavajuci ih u potpunosti socijalnim, psihofizickim, i religijskim
potrebama djece i njihovih roditelja garantovanih medunarodnim i domacim
pravnim aktima, jo$ uvijek imaju skucen prostor kada je posrijedi govor o fi-
nansiranju koje bi trebalo biti fokusirano na Zelje roditelja i njihov izbor usta-
nova, a ne na nefer osnovu finansiranja pri ¢emu roditelji ¢ija djeca pohadaju
privatne ustanove placaju i smjestaj djece u javne ustanove, dok smjestaj nji-

hove djece u privatnim ustanovama predstavlja isklju¢ivo njihov trosak.

ciklusa studija (katedra gradanskog prava) na Pravnom fakultetu Univerzite-

